
Greenland Oil Spill Response A/S pillugu Inatsisartut inatsisaata atorunnaarsinneqarnissaa pillugu 
Inatsisartut inatsisaat 
 
(Aatsitassanut Inatsisillu Atuutsinneqarnerannut Naalakkersuisoqarfimmut Naalakkersuisuni 
ilaasortaq) 
 
Uuliamik mingutsitsinermut upalungaarsimaneq, uuliamik mingutsitsinermik akiuiniarneq, uuliamik 
mingutsitsinerup kingorna avatangiisini saliineq aammalu Kalaallit Nunaanni aatsitassanut 
suliassaqarfiup iluani tamatumunnga assingusumik suliaqarneq pillugit niuernermik tunngavilimmik 
suliffeqarfimmik ingerlatsinissaq Greenland Oil Spill Response A/S-mit siunertaavoq. 
 
Greenland Oil Spill Response A/S-mut Inatsisartut inatsisaata atorunnaarsinneqarnissaanut 
siunnersuut Siumumiit isumaqatigaarput. A/S toqqaannaq siunertarisimasaminut suliassaarussimasoq 
pisortanit ingerlatinniarneqaannarsinnaanngitsoq Siumut isumaqarpoq. Taamatuttaaq inissisimapput 
suliffeqarfiup ulluinnarni siulersorneqarneranut tunngasut.  
 
Greenland Oil Spill Response A/S pillugu Inatsisartut inatsisaata atorunnaarsinneqarnerata 
kingunerisaanik Naalakkersuisut ingerlatsinissamik pisussaaffeqarunnaassapput, aamma 
ingerlatseqatigiiffiup atorunnaarsinnissaanik naggateqartitsisumik ingerlatassamik 
aallartisaasoqarsinnaalissaaq. 
 
Naalakkersuisut taarsiullugu siunniussaanut Siumut isumaqataavoq. Naalakkersuisut siunnersuutigaat 
upalungaarsimanermut suliassat ingerlatiinnarneqassasut, tassani allatigut uuliap 
kuuttoorsinnaaneranut piareersimanissaq nangittumik sillimaffigineqartussatut siunniunneqarluni.  
 
Naalakkersuisut siunnersuutigaat, suliassat taamaattut SIKUKI A/S-mut nuunneqassasut, tamannalu 
Siumup pissusissamisoortutut isigalugu tapersersorpaa. 
 
Siumumit taamak oqaaseqarluta ataatsimiititaliamut susassaqartumut ingerlateqqinnissaa 
kissaatigivarput. 

